
uDupi shrIkRiShNa suprabhAtam

ఉడుపి శ్రీకృష్ణ  సుప్రభాతమ్

ఉత్తిష్ఠోత్తిష్ఠ   గోవిన్ద ఉత్తిష్ఠ  గరుడధ్వజ ।
ఉత్తిష్ఠ కమలాకాన్త త్రైలోక్యం  మఙ్గలం  కురు .. ..

నారాయణాఖిల శరణ్య రథాఙ్గ పాణే ।
ప్రాణాయమాన  విజయాగణిత ప్రభావ  ।
గీర్వాణవైరి  కదలీవన వారణేన్ద్ర  ।
మధ్వేశ కృష్ణ భగవన్ తవ సుప్రభాతమ్  ॥ ౧॥
ఉత్తిష్ఠ దీన పతితార్తజనానుకమ్పిన్ ।
ఉత్తిష్ఠ విశ్వ రచనా చతురైక  శిల్పిన్ ।
ఉత్తిష్ఠ వైష్ణవ   మతోద్భవ ధామవాసిన్ ।
మధ్వేశ కృష్ణ భగవన్ తవ సుప్రభాతమ్  ॥౨॥
ఉత్తిష్ఠ పాతయ కృపామసృణాన్ కటాక్షాన్ ।
ఉత్తిష్ఠ దర్శయ సుమఙ్గల  విగ్రహన్తే  ।
ఉత్తిష్ఠ పాలయ జనాన్ శరణం ప్రపన్నాన్  ।
మధ్వేశ కృష్ణ భగవన్ తవ సుప్రభాతమ్  ॥ ౩॥
ఉత్తిష్ఠ యాదవ ముకున్ద హరే మురారే ।
ఉత్తిష్ఠ కౌరవకులాన్తక విశ్వబన్ధో ।
ఉత్తిష్ఠ యోగిజన మానస రాజహంస ।
మధ్వేశ కృష్ణ భగవన్ తవ సుప్రభాతమ్  ॥ ౪॥
ఉత్తిష్ఠ పద్మనిలయాప్రియ  పద్మనాభ ।
పద్మోద్భవస్య జనకాచ్యుత పద్మనేత్ర ।
ఉత్తిష్ఠ పద్మసఖ మణ్డల  మధ్యవర్తిన్ ।
మధ్వేశ కృష్ణ భగవన్ తవ సుప్రభాతమ్  ॥ ౫॥
మధ్వాఖ్యయా రజతపీఠపురేవతీర్ణః  ।
త్వత్కార్య సాధనపటుః పవమాన దేవః ।

ఉడుపి శ్రీకృష్ణ  సుప్రభాతమ్

మూర్తేశ్చకార తవ లోకగురోః ప్రతిష్ఠామ్   ।
మధ్వేశ కృష్ణ భగవన్ తవ సుప్రభాతమ్  ॥౬॥
సన్యాసయోగనిరతాశ్రవణాదిభిస్త్వామ్  ।
భక్తేర్గుణైర్నవభిరాత్మ   నివేదనాన్తైః  ।
అష్టౌయజన్తి  యతినో జగతామధీశమ్ ।
మధ్వేశ కృష్ణ భగవన్ తవ సుప్రభాతమ్  ॥ ౭॥
యాద్వారకాపురి పురాతవ దివ్యమూర్తిః ।
సమ్పూజితాష్ట మహిషీభిరనన్య భక్త్యా ।
అద్యార్చయన్తి యతయోష్టమఠాధిపాస్తామ్  ।
మధ్వేశ కృష్ణ భగవన్ తవ సుప్రభాతమ్  ॥౮॥
వామేకరే మథనదణ్డమసవ్య  హస్తే ।
గృహ్ణంశ్చ  పాశముపదేష్టు మనా ఇవాసి ।
గోపాలనం సుఖకరం కురుతేతి లోకాన్ ।
మధ్వేశ కృష్ణ భగవన్ తవ సుప్రభాతమ్  ॥౯॥
సమ్మోహితాఖిల చరాచరరూప విశ్వ ।
శ్రోత్రాభిరామమురలీ   మధురారవేణ ।
ఆధాయవాదయకరేణ పునశ్చవేణుమ్ ।
మధ్వేశ కృష్ణ భగవన్ తవ సుప్రభాతమ్  ॥ ౧౦॥
గీతోష్ణరశ్మిరుదయన్వహనోదయాద్రౌ  ।
యస్యాహరత్సకలలోకహృదాన్ధకారమ్  ।
సత్వం స్థితో  రజతపీఠపురే విభాసీ ।
మధ్వేశ కృష్ణ భగవన్ తవ సుప్రభాతమ్  ॥ ౧౧॥
కృష్ణేతి  మఙ్గలపదం  కృకవాకువృన్దమ్  ।
వక్తుం ప్రయత్య  విఫలం బహుశః కుకూకుః ।
త్వాం సమ్ప్రబోధయితుముచ్చరతీతిమన్యే ।
మధ్వేశ కృష్ణ భగవన్ తవ సుప్రభాతమ్  ॥ ౧౨॥
భృఙ్గాపిపాసవ  ఇమే మధు పద్మషన్దే ।
కృష్ణార్పణం  సుమరసో స్వితిహర్షభాజః  ।
ఝఙ్కార రావ మిషతః కథయన్తి మన్యే ।

మధ్వేశ కృష్ణ భగవన్ తవ సుప్రభాతమ్  ॥ ౧౩॥
నిర్యాన్తి శావక వియోగయుతా విహఙ్గాః  ।
ప్రీత్యార్భకేశు  చ పునః ప్రవిశన్తి   నీడమ్ ।
ధావన్తి సస్య కణికానుపచేతు మారాత్ ।
మధ్వేశ కృష్ణ భగవన్ తవ సుప్రభాతమ్  ॥ ౧౪॥
భూత్వాతిథిః సుమనసామనిలః సుగన్ధమ్  ।
సఙ్గృహ్యవాతి  జనయన్ ప్రమదం  జనానామ్ ।
విశ్వాత్మనోర్చనధియాతవ ముఞ్చ నిద్రామ్  ।
మధ్వేశ కృష్ణ భగవన్ తవ సుప్రభాతమ్  ॥ ౧౫॥
తారాలి మౌక్తిక విభూషణ మణ్డితాఙ్గీ  ।
ప్రాచీదుకూల  మరుణం రుచిరం దధాన ।
ఖేసౌఖసుప్తిక వధూరివ దృశ్యతేద్య ।
మధ్వేశ కృష్ణ భగవన్ తవ సుప్రభాతమ్  ॥ ౧౬॥
ఆలోక్య దేహ సుషమాం తవ తారకాలిః ।
హ్రీణాక్రమేణ   సముపేత్య వివర్ణభావమ్  ।
అన్తర్హితేవనచిరాత్యజ  శేషశయ్యామ్ ।
మధ్వేశ కృష్ణ భగవన్ తవ సుప్రభాతమ్  ॥ ౧౭॥
సాధ్వీకరాబ్జవలయధ్వనినాసమేతో  ।
గానధ్వనిః సుదధి మన్థన  ఘోష పుష్టః  ।
సంశ్రూయతే  ప్రతిగ్రహం   రజనీ వినష్టా ।
మధ్వేశ కృష్ణ భగవన్ తవ సుప్రభాతమ్  ॥ ౧౮॥
భాస్వానుదేశ్యతి హిమాంశుర భూద్గతశ్రీః   ।
పూర్వాన్దిశామరుణయన్  సముపైత్యనూరుః  ।
ఆశాః ప్రసాద  సుభగాశ్చ గతత్రియామా  ।
మధ్వేశ కృష్ణ భగవన్ తవ సుప్రభాతమ్  ॥ ౧౯॥
ఆదిత్య చన్ద్ర  ధరణీ సుత రౌహిణేయ ।
జీవోశనః శనివిధుం తుదకేతవస్తే ।
దాసానుదాస పరిచారక భృత్య భృత్య ।
మధ్వేశ కృష్ణ భగవన్ తవ సుప్రభాతమ్  ॥౨౦॥

ఇన్ద్రాగ్ని  దణ్డధర  నిర్రితి  పాశివాయు ।
విత్తేశ భూత పతయో హరితామధీశాః ।
ఆరాధయన్తి పదవీ చ్యుతి శఙ్కయా త్వామ్ ।
మధ్వేశ కృష్ణ భగవన్ తవ సుప్రభాతమ్  ॥౨౧॥
వీణాం సతీ కమలజస్య కరే దధానా ।
తన్త్ర్యాగలస్య  చరవే కలయన్త్య భేదమ్ ।
విశ్వం నిమజ్జయతి  గానసుధారసాబ్ధౌ ।
మధ్వేశ కృష్ణ భగవన్ తవ సుప్రభాతమ్  ॥౨౨॥
దేవర్షిరంబర  తలాదవనీం ప్రపన్నః  ।
త్వత్సన్నిధౌ మధురవాదిత చారు వీణా ।
నామానిగాయతి నత స్ఫురితోత్తమాఙ్గో ।
మధ్వేశ కృష్ణ భగవన్ తవ సుప్రభాతమ్  ॥౨౩॥
వాతాత్మజః ప్రణత  కల్ప తరుర్హనూమాన్  ।
ద్వారే కృతాఞ్జలి  పుటస్తవదర్శనార్థీ ।
తిష్ఠత్యముం  కురుకృతార్థమపేత  నిద్రమ్  ।
మధ్వేశ కృష్ణ భగవన్ తవ సుప్రభాతమ్  ॥౨౪॥
సర్వోత్తమో హరిరితి శ్రుతివాక్య  వృన్దైః  ।
చన్ద్రేశ్వర  ద్విరదవక్త్ర షడాననాద్యాః ।
ఉద్ఘోశయన్త్య  నిమిషా రజనీ ప్రభాత  ।
మధ్వేశ కృష్ణ భగవన్ తవ సుప్రభాతమ్  ॥౨౫॥
మధ్వాభిదే సరసి పుణ్యజలే ప్రభాతే  ।
గఙ్గేంభ  సర్వమఘమాశు హరేతి జప్త్వా ।
మజ్జన్తి   వైదిక  శిఖామణయోయథావన్ ।
మధ్వేశ కృష్ణ భగవన్ తవ సుప్రభాతమ్  ॥౨౬॥
ద్వారే మిలన్తి నిగమాన్త విదస్త్రయీజ్ఞాః   ।
మీమాంసకాః పదవిదోనయదర్శనజ్ఞాః  ।
గాన్ధర్వవేద  కుశలాశ్చ తవేక్షణార్థమ్  ।
మధ్వేశ కృష్ణ భగవన్ తవ సుప్రభాతమ్  ॥౨౭॥
శ్రీ మధ్వయోగి వరవన్దిత  పాదపద్మ ।

భైష్మీ  ముఖాంభోరుహ భాస్కర విశ్వవన్ద్య  ।
దాసాగ్రగణ్య  కనకాదినుత ప్రభావ  ।
మధ్వేశ కృష్ణ భగవన్ తవ సుప్రభాతమ్  ॥౨౮॥
పర్యాయ పీఠ మధిరుహ్య మఠాధిపాస్త్వామ్ ।
అష్టౌ భజన్తి విధివత్ సతతం యతీన్ద్రాః  ।
శ్రీ వాదిరాజనియమాన్ పరిపాలయన్తో ।
మధ్వేశ కృష్ణ భగవన్ తవ సుప్రభాతమ్  ॥౨౯॥
శ్రీమన్ననన్త  శయనోడుపివాస శౌరే ।
పూర్ణప్రబోధ   హృదయాంబర శీత రశ్మే ।
లక్ష్మీనివాస పురుషోత్తమ పూర్ణకామ  ।
మధ్వేశ కృష్ణ భగవన్ తవ సుప్రభాతమ్  ॥ ౩౦॥
శ్రీ ప్రాణనాథ  కరుణా వరుణాలయార్త ।
సన్త్రాణ  శౌన్ద రమణీయ గుణప్రపూర్ణ  ।
సఙ్కర్షణానుజ  ఫణీన్ద్ర  ఫణా వితాన ।
మధ్వేశ కృష్ణ భగవన్ తవ సుప్రభాతమ్  ॥ ౩౧॥
ఆనన్దతున్దిల   పురన్దర  పూర్వదాస ।
వృన్దాభివన్దిత   పదాంబుజనన్ద సూనో ।
గోవిన్ద మన్దరగిరీన్ద్ర   ధరాంబుదాభ ।
మధ్వేశ కృష్ణ భగవన్ తవ సుప్రభాతమ్  ॥ ౩౨॥
మీనాకృతే కమఠరూప వరాహమూర్తే ।
స్వామిన్ నృసింహ బలిసూదన జామదగ్న్యః ।
శ్రీ రాఘవేన్ద్ర  యదుపుఙ్గవ  బుద్ధ కల్కిన్ ।
మధ్వేశ కృష్ణ భగవన్ తవ సుప్రభాతమ్  ॥ ౩౩॥
గోపాల గోప లలనాకులరాసలీలా ।
లోలాభ్రనీల  కమలేశ కృపాలవాల ।
కాలీయమౌలి విలసన్మణిరఞ్జితాఙ్ఘ్రే   ।
మధ్వేశ కృష్ణ భగవన్ తవ సుప్రభాతమ్  ॥ ౩౪॥
కృష్ణస్య  మఙ్గల  నిధేర్భువి సుప్రభాతమ్  ।
యేహర్ముఖే ప్రతిదినం  మనుజాః పఠన్తి ।

ఉడుపి శ్రీకృష్ణ  సుప్రభాతమ్

విన్దన్తి   తే సకల వాఞ్ఛిత సిద్ధిమాశు  ।
జ్ఞానఞ్చ  ముక్తి సులభం పరమం లభన్తే ॥ ౩౫॥

॥ శ్రీకృష్ణార్పణమస్తు   ॥
Edited by Ambarish Srivastava j_ambarish@yahoo.com

